
T&I-19376 (Haitian Creole) 

 

Apèsi sou eleksyon anyèl nan Asosyasyon 
Paran/Asosyasyon Pwofesè-Paran (PA/PTA) 

Rezime Eleksyon nan PA/PTA) 

 Règleman Chanselye Chancellor’s Regulation (CR) A‐660 mete anplas estrikti pou administrasyon PA/PTA 
pou garanti yo byen tabli dwa paran yo.  

 
 Dapre CR A‐660, PA/PTA gen responsablite fè chak ane eleksyon fonksyonè PA/PTA anvan dènye jou chak 

ane lekòl pou garanti gen yon PA/PTA anplas pandan été ak pou ouvèti lekòl ann otòn.   

 A‐660 espesifye yon manda yon ane pou tout fonksyonè PA/PTA, ki pou kòmanse 1ye jiyè epi fini 30 jen 
ane apre a, kidonk eleksyon fonksyonè PA/PTA dwe fèt chak ane.  

 PA/PTA a responsab pou jwenn pi bon mwayen pou angaje tout manm fè eleksyon an yon fason jis san 
patipri.   

 Règleman entèn PA/PTA dwe espesifye jan y ap òganize eleksyon yo avèk detay konsènan pwosesis pou 
chèche jwenn kandida, chwa kandida ak eleksyon fonksyonè PA/PTA yo.  

 PA/PTA yo dwe swiv pwosedi espesifik pou eleksyon ki dekri nan règleman entèn yo ‐‐ paegzanp pwosesis 
pou chèche jwenn kandida, chwa kandida ak eleksyon fonksyonè PA/PTA ‐‐ epi li dwe garanti ke tout 
pwosedi eleksyon an adapte avèk egzijans A‐660. 

 Byenke pifò règleman entèn lan egzije fòmasyon yon komite pou chwa kandida ki pran responsablite chwa 
kandida ak pwosesis eleksyon, A‐660 pèmèt PA/PTA amande règleman entèn yo pou mete anplas lòt 
pwosedi pou eleksyon. 

 Ou ka jwenn resous, materyèl ak templates pou eleksyon PA/PTA la a. 

 PA/PTA a kapab mande Konsèy prezidan apwopriye a oswa koòdonatè paran lekòl la konsèy sou fason pou 
l fè yon eleksyon.  

Fason pou fikse ak avize y ap fè eleksyon PA/PTA : 

 Yo dwe òganize eleksyon anyèl pou fonksyonè PA/PTA chak ane dènye jou ane lekòl la pou pi ta.  

 Yo dwe fè direktè lekòl  la konnen dat ak lè y ap fè eleksyon PA/PTA pou ane a 1ye avril pou pi ta chak ane 
lekòl.   

 Si yo pa avize direktè a 1ye avril pou pi ta, li dwe mande prezidan PA/PTA a fikse yon dat ak lè pou reyinyon 
eleksyon an.   

 Si manm konsèy egzekitif PA/PTA a pa reponn sou 7 jou kalandriye, direktè a dwe avize tout paran epi 
òganize yon reyinyon pou fikse yon dat pou eleksyon.   

 PA/PTA a responsab garanti ke yo ekri paran yo pou avize yo pou reyinyon eleksyon an yon fason byen 
deside pou kontakte tout paran.  Yo dwe tradwi avi pou reyinyon yo si l nesesè.  

 Li ka nesesè itilize plizyè mwayen pou kominike avèk paran pou garanti ke yo tout resevwa avi pou 
eleksyon an.  Men mwayen pou avize paran yo : kourye pa lapòs, avi nan sakado pitit yo, imèl, apèl nan 
telefòn, text, elatriye.  

 Yo dwe voye avi pou avize paran yo konsènan reyinyon pou eleksyon an omwen 10 jou kalandriye avan 
reyinyon pou eleksyon an.  

 Direktè lekòl la oswa reprezantan l dwe konfime ke chak moun k ap vote kalifye kòm yon manm PA/PTA ki 
elijib pou vote epi li dwe sètifye rezilta eleksyon an.  Koòdonatè paran yo pa ka reprezantan direktè lekòl. 

 Fonksyonè PA/PTA ke yo fèk eli yo dwe travay avèk direktè lekòl la oswa reprezantan l pou fin prepare 
Fòmilè pou Sètifikasyon eleksyon an ki  la a.  Direktè lekòl la oswa manm  estaf li chwazi pou reprezante l la 
dwe siyen fòmilè a pou sètifye eleksyon an.  

 Si prezidan yo eli a pa vle oswa pa ka ofri sèvis li kòm reprezantan lekòl la nan Konsèy Prezidan, yo dwe 
itilize pwosesis ki nan règleman entèn PA/PTA a pou idantifye yon reprezantan. 

Apre eleksyon PA/PTA : 

 Fè sèten ke yo antre senk jou kalandriye anvan eleksyon an, enfòmasyon sou eleksyon k ap fèt nan PA/PTA 
lekòl la ak ransèyman sou non fonksyonè obligatwa PA/PTA a (sètadi prezidan, sekretè ki pou  pran nòt, 
trezorye) ak fason pou kontakte yo, nan sistèm ki gen done sou Enfòmasyon pou kontakte Lidè paran lekòl 
la.    

 Sistèm Enfòmasyon pou kontakte Lidè paran lekòl la gen tou enfòmasyon sou manm nan Komite lidèchip 
lekòl School Leadership Team (SLT).  Fè sèten ke yo antre tou nan sistèm lan enfòmasyon sou jan pou yo 
kontakte manm paran nan SLT, si yo eli tou manm paran SLT.   

 Manm komite egzekitif ki fini manda l la dwe fè sèten yo transfere dosye yo ba manm komite egzekitif yo 
fèk eli yo, paegzanp tout enfòmasyon sou fason pou kontakte paran ke yo te akimile pandan manda yo.  

 Manm komite egzekitif k ap kite komite a pa ka kenbe kopi dosye PA/PTA, tankou enfòmasyon sou jan pou 
kontakte paran.  Yo dwe fè transfè dosye yo nan lokal lekòl la, an prezans direktè a, jou ki pi pratik pou sa  
apre eleksyon an. 

 PA/PTA a dwe kenbe kopi bilten vòt yo, fèy kontwòl vòt la, fèy prezans, ak pwosèvèbal reyinyon pou 
eleksyon an.   

Resous sou fason pou w jwenn plis enfòmasyon ak èd : 

 Règleman Chanselye Chancellor’s Regulation (CR) A‐660 mete anplas estrikti pou administrasyon PA/PTA 
pou garanti yo byen tabli dwa paran yo.  Ou ka jwenn A‐660 la a : 
http://schools.nyc.gov/RulesPolicies/ChancellorsRegulations/default.htm   

 Ou ka jwenn resous, materyèl ak templates pou eleksyon PA/PTA la a epi nan :  
http://schools.nyc.gov/Offices/FACE/filesandresources.htm  

 PA/PTA a kapab mande Konsèy prezidan apwopriye a oswa koòdonatè paran lekòl la konsèy sou fason pou 
l fè yon eleksyon.  Pou w jwenn plis enfòmasyon sou Konsèy Prezidan kontakte Division of Family and 
Community Engagement (FACE) DOE nan http://schools.nyc.gov/Offices/FACE/default.htm oswa nan 
FACE@schools.nyc.gov      


